
MEMORANDWM CYDSYNIAD DEDDFWRIAETHOL ATODOL  

(MEMORANDWM RHIF 2) 
 

BIL YNNI 
 
 

1. Gosodir y Memorandwm Cydsyniad Deddfwriaethol (LCM) hwn o dan Reol 
Sefydlog ("RhS") 29.2. Mae RhS29 yn rhagnodi bod yn rhaid gosod 
memorandwm cydsyniad deddfwriaethol, ac y gellir cyflwyno cynnig 
cydsyniad deddfwriaethol, gerbron Senedd Cymru os bydd Bil Senedd y DU 
yn gwneud darpariaeth mewn perthynas â Chymru at unrhyw ddiben sydd o 
fewn cymhwysedd deddfwriaethol Senedd Cymru neu sy’n newid y 
cymhwysedd hwnnw. 

 
2. Cyflwynwyd y Bil Ynni ("y Bil") yn Senedd y DU, Tŷ'r Arglwyddi, ar 6 

Gorffennaf. Ataliwyd taith y Bil am gyfnod cyn ailddechrau yn rhan olaf 2022. 
Gosodais LCM ar 29 Mehefin 2023 ynghylch y Bil fel y'i cyflwynwyd, sy’n 
cynnwys crynodeb o’r Bil. 

 
3. Mae'r Memorandwm Cydsyniad Deddfwriaethol atodol hwn yn ymwneud â 

gwelliannau i'r Bil a gyflwynwyd yn Nhŷ'r Arglwyddi ar 9 Ionawr 2023 ac yn 
ystod Cyfnod Pwyllgor Tŷ'r Cyffredin ar 7 Mehefin 2023, y cyfeirir atynt fel 
cymalau Pecyn Gwelliannau Amgylcheddol Ynni Gwynt Alltraeth (“cymalau 
OWEIP”). 

 
4. Mae'r Bil fel y'i diwygiwyd yn dilyn Cyfnod Pwyllgor Tŷ'r Cyffredin ar gael yn 

Energy Bill [HL] (parliament.uk). Mae cymalau OWEIP ar gael yn Rhan 13, 
Pennod 1, cymalau 286 – 291. Mae’r rhan hon, ynghyd â Phennod 2, yn 
disodli Rhan 13 – Cyffredinol y cyfeirir ati yn y Memorandwm Cydsyniad 
Deddfwriaethol ar gyfer y Bil Ynni, sydd bellach yn Rhan 15 o'r fersiwn 
ddiweddaraf i gael ei chyhoeddi.  

 
 
Amcan y Polisi  
 

5. Yr amcan polisi mae Llywodraeth y DU wedi'i ddatgan ar gyfer OWEIP1 yw 
cyflymu datblygiadau ynni gwynt ar y môr.  

 
6. Bydd angen nifer o ganiatadau ar gyfer datblygiadau ynni gwynt ar y môr 

mawr o fewn cwmpas cymalau OWEIP cyn iddynt fynd yn eu blaen:  
a. Mae angen caniatâd cynllunio gan Weinidogion Cymru cyn cynllunio 

gorsaf gynhyrchu 350MW neu lai yn ardal glannau Cymru.  
b. Ar gyfer gorsaf gynhyrchu dros 350MW mae angen Gorchymyn 

Cydsyniad Datblygu o dan Ddeddf Cynllunio 2008 wedi'i roi gan yr 
Ysgrifennydd Gwladol (yn ardal glannau ac ardal môr mawr Cymru). 

 
1 Policy Statement Offshore Wind Environmental Improvement Package Measures (publishing.service.gov.uk) 

https://publications.parliament.uk/pa/bills/cbill/58-03/0340/220340.pdf
https://assets.publishing.service.gov.uk/government/uploads/system/uploads/attachment_data/file/1127791/Policy_Statement_Offshore_Wind_Environmental_Improvement_Package_Measures.pdf

c. Ar gyfer gorsaf gynhyrchu o dan 350MW mae angen caniatâd o dan 
adran 36 o Ddeddf Trydan 1989. Rhoddir caniatâd gan Weinidogion 
Cymru ar gyfer ardal glannau ac ardal môr mawr Cymru. 

d. Ar gyfer adeiladu a gweithredu gorsaf gynhyrchu a'r seilwaith 
cysylltiedig yn ardal glannau neu ardal môr mawr Cymru bydd angen 
trwydded forol gan CNC o dan Ddeddf y Môr a Mynediad i’r Arfordir 
20092  

e. Os yw'r orsaf gynhyrchu yn gyfan gwbl yn ardal y môr mawr gallai'r 
Ysgrifennydd Gwladol 'ystyried' trwydded forol drwy'r broses 
Gorchymyn Cydsyniad Datblygu ar gyfer gorsaf gynhyrchu dros 
350MW yn unig. 

 
7. Mae gan Weinidogion Cymru, Ysgrifenyddion Gwladol ac CNC amryw rolau 

fel y rhai sy'n gwneud penderfyniadau ym maes trwyddedu morol a chaniatâd 
cynllunio yn nyfroedd Cymru, yn dibynnu ar faint a lleoliad y datblygiadau. 
Wrth wneud penderfyniadau a chyn rhoi unrhyw ganiatadau, rhaid i'r sawl sy'n 
gwneud y penderfyniad perthnasol gyntaf asesu datblygiadau ar gyfer unrhyw 
effeithiau posibl. 

 
8. Mae angen asesiadau technegol o dan Ddeddf y Môr a Mynediad i’r Arfordir 

(MCAA) 2009 ar gyfer Parthau Cadwraeth Morol, ac o dan Reoliadau 
Cadwraeth Cynefinoedd a Rhywogaethau 2017 (Cymru a Lloegr) a 
Rheoliadau Cadwraeth Cynefinoedd a Rhywogaethau Morol Alltraeth 2017 
(Cymru a Lloegr) ar gyfer Ardaloedd Cadwraeth Arbennig (ACAau) ac 
Ardaloedd Gwarchodaeth Arbennig (AGAau). Gyda'i gilydd cyfeirir at Barthau 
Cadwraeth Morol, Ardaloedd Cadwraeth Arbennig ac Ardaloedd 
Gwarchodaeth Arbennig fel Ardaloedd Morol Gwarchodedig, a'u diben yw 
adfer, gwarchod a chynnal bioamrywiaeth drwy ddiogelu cynefinoedd a 
rhywogaethau allweddol.  

 
9. Pan fydd angen mae'n ofynnol i'r sawl sy'n gwneud y penderfyniad perthnasol 

gynnal asesiad priodol (Asesiad Rheoliadau Cynefinoedd) cyn rhoi unrhyw 
ganiatâd. Dim ond os na fydd y prosiect yn cael effaith niweidiol ar Ardal Forol 
Warchodedig y gellir rhoi caniatâd.  

 
10. Disgwylir i ddatblygwyr ynni ar y môr mawr ystyried effeithiau eu prosiectau ar 

yr amgylchedd, gan gynnwys y Rhwydwaith Ardaloedd Morol Gwarchodedig, 
a darparu tystiolaeth gadarn i gyfiawnhau eu penderfyniadau. Os nad oes 
modd osgoi, lleihau neu lliniaru’r effeithiau, gall y sawl sy'n gwneud y 
penderfyniad ystyried rhanddirymiad ar gyfer y cynllun neu'r prosiect. O dan y 
Rheoliadau Cynefinoedd, gellir defnyddio rhanddirymiad os yw'r sawl sy'n 
gwneud y penderfyniad yn fodlon bod angen gwneud hynny oherwydd 
Rhesymau Hanfodol er Bydd Cyhoeddus Tra Phwysig. Rhaid i ddatblygwr 
ddangos nad oes ffordd arall o fwrw ymlaen a fyddai'n lleihau'r risg o gyflawni 
amcanion cadwraeth Ardal Forol Warchodedig yr effeithir arni, a bod y 
manteision i'r cyhoedd yn fwy na’r risg o niwed i'r amgylchedd.  

 

 
2Dirprwyodd Gweinidogion Cymru eu swyddogaeth awdurdod trwyddedu i CNC o dan Orchmynion 

Trwyddedu Morol (Dirprwyo Swyddogaethau) (Cymru) 2013 a 2017 

11. Os defnyddir rhanddirymiad, mae dyletswyddau ar y sawl sy'n gwneud y 
penderfyniad i sicrhau bod cydlyniant cyffredinol y Rhwydwaith Ardaloedd 
Morol Gwarchodedig yn cael ei ddiogelu a bod mesurau cydbwyso wedi cael 
eu sicrhau. Mae'n bosibl y byddant yn atodi amodau i'w caniatâd y cyfeirir 
atynt fel "mesurau cydbwyso" pan fydd angen gwneud hynny.  Diben mesurau 
cydbwyso felly yw gwneud iawn am effeithiau niweidiol i'r amgylchedd na ellir 
eu hosgoi sy'n rhwystro amcanion cadwraeth Ardaloedd Morol Gwarchodedig 
ac yn cynnal cydlyniant y Rhwydwaith Ardaloedd Morol Gwarchodedig. 

 
12. Mae'r Bil yn darparu pwerau sylfaenol i weithredu OWEIP. Mae'r Nodiadau 

Esboniadol mewn perthynas â'r Bil Ynni [HL] fel y daethant o Dŷ'r Arglwyddi 
ar 25 Ebrill 2023 yn dweud y "bydd y pecyn hwn yn fynd i'r afael ag effeithiau 
seilwaith ynni gwynt ar y môr mawr yn yr amgylchedd morol ac yn cyflymu'r 
broses gydsynio. Bydd y pwerau hyn yn galluogi asesiadau gwell o effeithiau 
seilwaith datblygiadau ynni gwynt ar y môr mawr ar amgylchedd safleoedd 
gwarchodedig. Pan fydd angen mesurau cydbwyso ar gyfer difrod i'r 
rhwydwaith o safleoedd cenedlaethol neu Ardal Forol Warchodedig, bydd y 
cymalau hyn yn galluogi cynnal mesurau cydbwyso drwy ddatblygwyr yn 
gweithio ar y cyd, os yw hynny'n briodol, drwy "fesurau cydbwyso strategol". 
Bydd y pwerau'n galluogi cyflwyno Cronfa(eydd) Adfer Morol yn y dyfodol, a 
fydd yn mecanwaith dewisol arall y gallai ddatblygwyr ddewis ei ddefnyddio i 
gynnal eu mesurau cydbwyso'3. 

 
13. Nod Llywodraeth y DU ar gyfer cymalau OWEIP o fewn y Bil Ynni, felly, yw  

- galluogi defnyddio mesurau cydbwyso strategol i ddileu rhwystrau i roi 

caniatâd ar gyfer cynlluniau neu brosiectau ynni gwynt ar y môr mawr a 

fydd yn cael effaith andwyol ar safleoedd Ewropeaidd Gwarchodedig;  

- galluogi sefydlu Cronfa neu Gronfeydd Adfer Morol i hwyluso'r mesurau 

hynny, a  

- galluogi diwygiadau i'r gyfundrefn asesu amgylcheddol o dan yr Asesiad 

Rheoliadau Cynefinoedd a chyfundrefn asesu parthau cadwraeth morol 

sy'n berthnasol i roi caniatâd a thrwyddedau ar gyfer cynlluniau a 

phrosiectau ynni gwynt ar y môr mawr i hwyluso'r newidiadau hynny. 

 

Crynodeb o gymalau OWEIP  
 

14. Mae’r cymalau OWEIP yn cynnwys y canlynol:  
 

- Cymal 286 (Ystyr “gweithgarwch gwynt ar y môr mawr perthnasol”) –  yn 
diffinio'r gweithgareddau gwynt ar y môr mawr sy'n dod o dan gymalau 
OWEIP, gan gynnwys (a) cynllunio, adeiladu, gweithredu neu 
datgomisiynu seilwaith trydan gwynt neu (b) nodi ardal ar gyfer 
gweithgarwch o fewn (a) ni waeth a yw unrhyw seilwaith trydan gwynt yn 
cael ei ystyried. Bwriad y diffiniad yw cynnwys gweithgarwch ac asesiadau 
ar lefel cynllun yn ogystal â seilwaith, gan gynnwys seilwaith dosbarthu.   

- Cymal 287 (Digolledu strategol am effeithiau amgylcheddol andwyol) – yn 
darparu pan fo awdurdod cyhoeddus, gan gynnwys Gweinidogion Cymru, 

 
3 Energy (parliament.uk) 

https://publications.parliament.uk/pa/bills/cbill/58-03/0295/en/220295en.pdf

o dan rwymedigaethau i ddigolledu amgylcheddol ar gyfer gweithgareddau 
ynni gwynt ar y môr mawr perthnasol, caiff yr awdurdod cyhoeddus bennu 
y dylai’r mesurau sydd i’w cymryd neu eu sicrhau gan yr awdurdod gyfrif 
tuag at gyflawni'r rhwymedigaethau hynny. 

- Cymal 288 (Cronfa Adfer Morol) – yn rhoi'r pŵer i'r Ysgrifennydd Gwladol, 
drwy reoliad, sefydlu un neu fwy o gronfeydd adfer morol, y gellir gwneud 
taliadau ohonynt tuag at fesurau digolledu amgylcheddol sy'n ofynnol o 
ganlyniad i weithgareddau gwynt ar y môr mawr perthnasol. Gall yr 
Ysgrifennydd Gwladol, drwy reoliadau, ddirprwyo swyddogaethau ar gyfer 
rhedeg cronfeydd adfer morol, gan gynnwys i awdurdodau cyhoeddus 
Cymru mewn perthynas â dyfroedd Cymru (ar y glannau ac ar y môr). Gall 
yr Ysgrifennydd Gwladol ganslo swyddogaethau dirprwyedig o'r fath, ac 
nid yw dirprwyo swyddogaeth yn atal yr Ysgrifennydd Gwladol rhag arfer 
swyddogaeth ddirprwyedig. Nodwch nad oes unrhyw bwerau cydredol 
yma. 

- Cymal 289 (Asesu effeithiau amgylcheddol ac ati) – yn rhoi pwerau i'r 
Ysgrifennydd Gwladol, Gweinidogion Cymru, Gweinidogion yr Alban a'r 
Adran Amaethyddiaeth, yr Amgylchedd a Materion Gwledig yng Ngogledd 
Iwerddon i wneud rheoliadau ynghylch asesu effeithiau amgylcheddol 
gweithgareddau gwynt ar y môr mawr perthnasol ac mewn perthynas â 
digolledu amgylcheddol. Ar gyfer Gweinidogion Cymru, cyfyngir hyn i 
wneud rheoliadau mewn perthynas ag ardal  glannau Cymru (h.y. o fewn 
0-12 milltir forol ar gyfer seilwaith ynni gwynt ar y môr mawr berthnasol 
350MW neu lai, tra bo gan yr Ysgrifennydd Gwladol y pŵer mewn 
perthynas ag ardal môr mawr Cymru (h.y. 12 – 200 milltir forol) ac mewn 
perthynas ag ardal glannau Cymru ar gyfer datblygiadau dros 350MW. 

- Cymal 290 (Rheoliadau o dan adran 289: ymgynghori a gweithdrefn) – yn 
darparu’r gofyn i ymgynghori ynghyd â gofynion gweithdrefnol eraill sy'n 
ymwneud â gwneud rheoliadau o dan Gymal 289 fel y’i disgrifir uchod. 
Mae hyn yn cynnwys gofynion ar yr Ysgrifennydd Gwladol, Gweinidogion 
yr Alban a DAERA i ymgynghori â Gweinidogion Cymru ar ddatblygu 
rheoliadau newydd mewn rhai amgylchiadau, a gofyniad i Weinidogion 
Cymru ymgynghori â chyrff a nodir, gan gynnwys yr Ysgrifennydd Gwladol, 
wrth wneud rheoliadau o dan gymal 289 sy’n ymwneud ag ardal glannau 
Cymru ar gyfer datblygiadau 350MW neu lai.  

- Cymal 291 (Dehongli Pennod 1) - yn cynnwys diffiniadau ac ymadroddion 
pellach a ddefnyddir yn y cymalau a restrir uchod. 

 
 

Yr angen am Femorandwm Cydsyniad Deddfwriaethol Atodol ar gyfer Rhan 13, 
Pennod 1, Cynhyrchu Trydan Gwynt ar y Môr 
 

15. O fewn ardal glannau Cymru, mae diogelu'r amgylchedd, trwyddedu morol a 
chynllunio ar gyfer gorsafoedd cynhyrchu ynni o dan 350MW o fewn 
cymhwysedd deddfwriaethol y Senedd. Felly, gallai Bil Seneddol wneud 
darpariaeth debyg ar gyfer gwelliannau OWEIP, yn gymaint ag y mae 
darpariaeth o'r fath yn berthnasol o fewn ardal glannau Cymru yn unig, ac nid 
oedd yn culhau ei chwmpas yn benodo i "weithgareddau perthnasol ar y môr" 

16. Mae angen Memorandwm Cydsyniad Deddfwriaethol ar gyfer cymalau 
OWEIP oherwydd eu bod yn gwneud darpariaeth at ddiben o fewn 
cymhwysedd deddfwriaethol y Senedd, ac maent yn effeithio ar feysydd 
datganoledig diogelu’r amgylchedd, cynllunio a thrwyddedu morol, yn gymaint 
ag y maent yn berthnasol i ardal glannau Cymru ac i weithgareddau 
perthnasol ar y môr mawr sy'n 350MW neu'n lai.  

 
 
Barn Llywodraeth y DU ar yr angen am gydsyniad 
 

17. Barn Llywodraeth y DU yw bod mesurau OWEIP yn sbarduno'r broses 
Memoranda Cydsyniad Deddfwriaethol yn y Senedd4. Mae Llywodraeth y DU 
yn cytuno bod angen Memorandwm Cydsyniad Deddfwriaethol ar gyfer 
cymalau OWEIP am eu bod yn newid cymhwysedd gweithredol Gweinidogion 
Cymru neu fod ganddynt y potensial i gael eu harfer i newid cymhwysedd 
gweithredol presennol Gweinidogion Cymru. 

 
 
Safbwynt Llywodraeth Cymru ar gymalau OWEIP 

 
18. Mae caniatâd cynllunio a thrwyddedu morol yn nyfroedd Cymru yn gymhleth, 

fel yr amlinellir ym mharagraffau 6 a 7 uchod. Mae gan Weinidogion Cymru, 
Ysgrifenyddion Gwladol ac CNC amryw rolau fel y rhai sy'n gwneud 
penderfyniadau, yn dibynnu ar faint a lleoliad y datblygiadau.  

 
19. Er bod Llywodraeth Cymru yn cytuno bod y bwriad y tu ôl i gymalau OWEIP 

yn ddoeth, fy mhrif bryder yw nad ydynt yn adlewyrchu'n ddigonol y setliad 
datganoli, yn benodol rôl Gweinidogion Cymru fel y rhai sy'n gwneud 
penderfyniadau o fewn meysydd cymhwysedd datganoledig. 

 

20. Isod mae crynodeb o'r darpariaethau y mae gan Lywodraeth Cymru bryderon 
penodol yn eu cylch. Rwyf wedi ysgrifennu at yr Ysgrifennydd Gwladol 
ddwywaith ynglŷn â'r newidiadau i'r cymalau yr hoffwn eu gweld, fel y'u nodir 
yn y tabl.  Ar hyn o bryd nid yw'r rhain wedi cael eu datrys. 

 
 

 
4Fel y cadarnhawyd gan y llythyr oddi wrth yr Arglwydd Callanan, y Gweinidog dros Fusnes, Ynni a 

Chyfrifoldeb Corfforaethol, am gyflwyno cymalau OWEIP ar 9 Ionawr 2023. 

Cymalau – Disgrifiad byr  Pam mae angen LCM Argymell gwrthod cydsyniad a 
pham  

RHAN 13: CYNHYRCHU TRYDAN GWYNT AR Y MôR, OLEW A NWY 

Pennod 1 – CYNHYCHU TRYDAN 
GWYNT AR Y MÔR MAWR 

 
Mae cymal 288 (cronfa adfer morol) 
yn rhoi pŵer i'r Ysgrifennydd Gwladol 
wneud rheoliadau i sefydlu cronfa 
adfer morol, hynny mewn perthynas â 
dyfroedd y DU. Ar hyn o bryd nid oes 
gofyn ar i’r Ysgrifennydd Gwladol 
ymgynghori â Gweinidogion Cymru 
cyn gwneud rheoliadau. Mae 
rheoliadau o dan yr adran hon yn 
cynnwys y pŵer i'r Ysgrifennydd 
Gwladol i: 

 
penderfynu a yw taliad i'r gronfa adfer 
morol yn bodloni’r amod digolledu ar 
berson, h.y. a oedd amod mewn 
trwydded forol i ddatblygwr ddigolledu 
am rywbeth penodol. 

 
dirprwyo swyddogaethau 
rheoli/rhedeg cronfa adfer morol y 
môr, h.y. caniatáu i'r Ysgrifennydd 
Gwladol ddirprwyo gwaith 

Mae angen LCM ar gyfer cymalau 
286 - 291  

 
Mae angen LCM ar gyfer y 
darpariaethau hyn am eu bod yn 
gwneud darpariaeth ar gyfer diben o 
fewn cymhwysedd deddfwriaethol 
Senedd Cymru ac am ei fod yn 
effeithio ar feysydd datganoledig 
diogelu’r amgylchedd, cynllunio a 
thrwyddedu morol, i’r graddau ei fod 
yn ymwneud ag ardal glannau Cymru 
a phrosiectau gwynt ar y môr mawr 
perthnasol 350MW neu lai. 

 
 

Mae Llywodraeth Cymru yn argymell 
peidio â rhoi cydsyniad ar gyfer cymal 
288 am ei bod yn argymell 
gwelliannau neu esboniadau.  

 
Mae Llywodraeth Cymru yn gofyn am 
y gwelliannau canlynol:  

 
Cymal 288 – rhoi pŵer i Weinidogion 
Cymru wneud rheoliad i sefydlu a 
rhedeg Cronfa Adfer Morol lle’u bod 
ar hyn o bryd yn awdurdod priodol 
sydd â dyletswydd i sicrhau mesurau 
digolledu ar gyfer safleoedd morol 
gwarchodedig Ewropeaidd.  

 
Ni ddylid cael gwneud rheoliadau i 
sefydlu cronfa adfer morol a fyddai’n 
effeithio ar ranbarth glannau Cymru ar 
gyfer gweithgareddau 350MW neu lai 
heb gydsyniad Gweinidogion Cymru.  

 
 
 
 



7 
 

rheoli/rhedeg y gronfa i Weinidogion 
Cymru ar gyfer gweithgareddau gwynt 
ar y môr mawr perthnasol yn nyfroedd 
Cymru os mai nhw yw'r awdurdod 
priodol 

 
 
 

 

 
 
 

Eglurhad ynghylch sut y mae 
penderfyniad i dalu i’r gronfa yn 
bodloni amod digolledu a 
phenderfyniad pwy yw hyn - cysylltiad 
amlwg â rôl a chyfrifoldeb 
Gweinidogion Cymru.  

 
Eglurhad bod yn rhaid wrth gydsyniad 
Gweinidogion Cymru i redeg cronfa 
o'r fath yng Nghymru, ac i ddirprwyo 
ei rhedeg i awdurdod cyhoeddus yng 
Nghymru.  

 
 

 
Mae cymal 289 (asesu effeithiau 
amgylcheddol ac ati) yn rhoi pŵer i 
Weinidogion Cymru wneud rheoliadau 
i ddiwygio'r Rheoliadau Cynefinoedd 
a phroses asesu parthau cadwraeth 
morol ("MCZ") ar gyfer 
gweithgareddau gwynt ar y môr mawr 
perthnasol 350MW neu lai yn ardal 
glannau Cymru. Fel arall, mae gan yr 
Ysgrifennydd Gwladol y pŵer hwn yn 
ardal môr mawr Cymru ar gyfer pob 

 
Mae angen LCM ar gyfer y 
darpariaethau hyn am eu bod yn 
gwneud darpariaeth ar gyfer diben o 
fewn cymhwysedd deddfwriaethol 
Senedd Cymru ac am ei fod yn 
effeithio ar feysydd datganoledig 
diogelu’r amgylchedd, cynllunio a 
thrwyddedu morol, i’r graddau ei fod 
yn ymwneud ag ardal glannau Cymru 
a phrosiectau gwynt ar y môr mawr 
perthnasol 350MW neu lai. 

 
Mae Llywodraeth Cymru yn argymell 
peidio â rhoi cydsyniad ar gyfer cymal 
289 am ei bod yn argymell 
gwelliannau neu esboniadau.  

 
Mae Llywodraeth Cymru yn gofyn am 
y gwelliannau canlynol:  

 
Dileu’r cyfeiriad at ‘qualifying 
Secretary of State functions’ yn 
isadran 2b.  

prosiect gwynt ar y môr mawr 
perthnasol (h.y. gan gynnwys rhai 
350MW neu lai) a gweithgareddau 
gwynt ar y môr mawr perthnasol dros 
350MW yn ardal glannau Cymru. 

 
Caiff y rheoliadau wneud: 
darpariaeth ar gyfer ac mewn 
cysylltiad ag asesu effeithiau 
amgylcheddol gweithgareddau gwynt 
ar y môr mawr perthnasol ar 
safleoedd gwarchodedig;  
darpariaeth i awdurdod cyhoeddus 
gymryd mesurau digolledu neu 
sicrhau eu cymryd, am unrhyw 
effeithiau amgylcheddol andwyol 
gweithgareddau gwynt ar y môr mawr 
perthnasol ar safleoedd gwarchodedig 
("mesurau digolledu"). 

 
 

 
 

Diwygiad ynghylch rôl Gweinidogion 
Cymru o ran rhoi trwydded forol ar 
gyfer pob datblygiad yn nyfroedd y 
glannau, dros a than 350MW, lle na 
chaiff Ysgrifennydd Gwladol farnu ar y 
drwydded. 

Goblygiadau ariannol  
 

21. Mae’ bosibl y bydd costau sylweddol yn deillio o gymalau OWEIP, yn 
enwedig os bydd swyddogaethau’n cael eu dirprwyo i Weinidogion 
Cymru i weithredu cronfa ader morol heb yr amgen i roi cydsyniad a 
heb reolaeth dros ei chylch gwaith. Hyd yma, nid yw Llywodraeth y DU 
wedi rhoi eglurder ynghylch maint posibl y costau hyn, am y bwriedir 
darparu manylion y ffordd y byddai cronfa adfer morol yn cael eu 
darparu gan yr Ysgrifennydd Gwladol drwy reoliad  ar ôl i gymalau 
OWEIP ddod i rym. Pe bai'r Bil yn cyflwyno unrhyw bwerau newydd i’w 
gweinyddu gan Weinidogion Cymru, byddai angen sicrwydd gan 
Lywodraeth y DU y byddai adnoddau cyfatebol yn cael eu darparu. 

 
 
Casgliad  
 

22. Yn fy marn i, ar hyn o brydnid yw’r gwelliannau sy’n ymwneud â’r 
OWEIP yn adlewyrchu’r setliad datganoli’n foddhaol, yn arbennig rôl 
Gweinidogion Cymru am benderfyniadau mewn meysydd â 
chymhwysedd datganoledig. O ystyried y pryderon hyn, rwy’n argymell 
bod y Senedd yn gwrthod rhoi cydsyniad ar gyfer cymalau OWEIP yn y 
Bil ar yr adeg hon. 

 
 
Julie James AS 
Gweinidog Newid Hinsawdd  
24 Gorffennaf 2023 
 


